
Gopala Stuti

கோ³பாலஸ்துதி:

ஶ்ரீ க³ணேஶாய நம: ।
ௐ நமோ விஶ்வரூபாய விஶ்வஸ்தி²த்யந்தஹேதவே ।
விஶ்வேஶ்வராய விஶ்வாய கோ³விந்தா³ய நமோ நம:॥ 1॥
நமோ விஜ்ஞாநரூபாய பரமாநந்த³ரூபிணே ।
க்ரு’ஷ்ணாய கோ³பீநாதா²ய கோ³விந்தா³ய நமோ நம:॥ 2॥
நம: கமலநேத்ராய நம: கமலமாலிநே ।
நம: கமலநாபா⁴ய கமலாபதயே நம:॥ 3॥
ப³ர்ஹாபீடா³பி⁴ராமாய ராமாயாகுண்ட²மேத⁴ஸே ।
ரமாமாநஸஹம்ஸாய கோ³விந்தா³ய நமோ நம:॥ 4॥
கம்ஸவஶவிநாஶாய கேஶிசாணூரகா⁴திநே ।
காலிந்தீ³கூலலீலாய லோலகுண்ட³லதா⁴ரிணே ॥ 5॥
வ்ரு’ஷப⁴த்⁴வஜவந்த்³யாய பார்த²ஸாரத²யே நம: ।
வேணுவாத³நஶீலாய கோ³பாலாயாஹிமர்தி³நே ॥ 6॥
ப³ல்லவீவத³நாம்போ⁴ஜமாலிநே ந்ரு’த்யஶாலிநே ।
நம: ப்ரணதபாலாய ஶ்ரீக்ரு’ஷ்ணாய நமோ நம:॥ 7॥
நம: பாபப்ரணாஶாய கோ³வர்த⁴நத⁴ராய ச ।
பூதநாஜீவிதாந்தாய த்ரு’ணாவர்தாஸுஹாரிணே ॥ 8॥
நிஷ்கலாய விமோஹாய ஶுத்³தா⁴யாஶுத்³த⁴வைரிணே ।
அத்³விதீயாய மஹதே ஶ்ரீக்ரு’ஷ்ணாய நமோ நம:॥ 9॥
ப்ரஸீத³ பரமாநந்த³ ப்ரஸீத³ பரமேஶ்வர ।
ஆதி⁴வ்யாதி⁴பு⁴ஜங்கே³ந த³ஷ்டம் மாமுத்³த⁴ர ப்ரபோ⁴ ॥ 10॥
ஶ்ரீக்ரு’ஷ்ண ருக்மிணீகாந்த கோ³பீஜநமநோஹர ।
ஸம்ஸாரஸாக³ரே மக்³நம் மாமுத்³த⁴ர ஜக³த்³கு³ரோ ॥ 11॥

கேஶவ க்லேஶஹரண நாராயண ஜநார்த³ந ।
கோ³விந்த³ பரமாநந்த³ மாம் ஸமுத்³த⁴ர மாத⁴வ ॥ 12॥
॥ இத்யாத²ர்வணே கோ³பாலதாபிந்யுபநிஷத³ந்தர்க³தா கோ³பாலஸ்துதி: ஸமாப்தா
॥

